1
Dara menu ñoo tàgaleek mbëggeelam
Dara mënu noo tàggaleek mbëggeelam (x2)

Du dund te du dee, loolu wóor na leen.
Du xiif te du mar, loolu leer na leen.

Du ñàkk te du am, loolu wóor na leen.
Du naqar te du mbég, loolu leer na leen.

Ndax Yàlla jox na nu Yeesu sunu Buur
Ndax Yàlla jox na nu Yeesu sunu Buur



2 
Ñaanleen, ñu may leen
Yeesu ne na ñaanleen, ñu may leen
(Ñaanleen, ñu may leen)
Seetleen, te dingeen gis
(Seetleen, dingeen gis)
Fëggleen, ñu ubbil leen
(Fëggleen, ñu ubbil leen) (2x)

Ndaxte kuy ñaan, dinga am
Te kuy seet, dinga gis
Kuy fëgg, ñu ubbil la.
Aléluya, Amiin (2x)

(Luug 11:9)


3
Boroom bi Yàlla
Boroom bi Yàlla
Aji Kàttan ji

Moom mi ki sell, sell ki sell
Moom mi ki nekkoon dèmb te nekk tey

Te dina ñëw ëllëg
Ngir yobbu ñu ci Baay bi

(Peeñu 4)


4
Baay bi gore na
Sunu Yàlla gore na, waawaaw
Sunu Baay bi gore na. (2x)

Baay bi gore na, waawaaw 
Doom ji gore na. (2x)
Doomu Yàlla ji baalal nu.
Doomu Yàlla jee baalal nu. (2x)

Saaga nañu la ngir nun
Dóor nañu la ngir nun
Tufli nañu la ngir nun
Fitnaal nañu la ngir nun (2x)

Yeew nañu la ngir nun
Daaj nañu la ngir nun
Jam nañu la ngir nun
Tuur sa deret ngir nun (2x)



5
Pàppa, sant nanu la
Pàppa, sant nan' la, 
màggal nan' la, Aléluya. (2x)

Li nga def ci àddina, lenn la fi, dootu fi ñaar
Ki nga maye ci àddina, kenn la fi, dootu fi ñaar
Moo di Yàlla, moo di Buur, moo di Xel mu Sell mi. (2x)

Yeesu mi nga maye ci àddina, kenn la fi, dootu fi ñaar
Dee na ca bant ba, ngir musal waa àddina
Moo di Yàlla, moo di Buur, moo di Xel mu Sell mi. (2x)

Yeesu mi nga maye ci àddina, kenn la fi, dootu fi ñaar
Mat na Baay, te donn na Baay, moo di Xel mu Sell mi
Moo di Yàlla, moo di Buur, moo di Xel mu Sell mi. (2x)


6
Yàlla miy kenn
Yàlla miy kenn
Di sunu Musalkat
Na yelloo ndam ak màgg, kàttan ak nguur
Jaar ci Yeesu Krist sunu Boroom
Démb, tey, ëllëg ba fàww
Amiin, amiin.

(Yudd 25)


7
Yeesu du soppiku mukk
Yeesu du soppiku mukk
Yeesu du soppiku
Yeesu du soppiku mukk
Yeesu du soppiku

Ni mu mel
Démb ak tey
lay mel ba fàww

Ni mu mel
Démb ak tey
lay mel ba fàww

Ni mu mel
Démb ak tey
lay mel ba fàww

Ni mu mel
Démb ak tey
lay mel ba fàww

(Yawut 13:8)


8
Gëmleen Yàlla te gëm ma
Maa ngi leen di wax, Buleen jàq 
Gëmleen Yàlla te gëm ma (2x)

Sama këru Baay, am na néeg yu bare (2x)
Maa ngi waajali fu ngeen di dëkk (2x)
Bu paree, ma jëlsi leen (2x)
Ma yóbbu leen ba fu ma nekk (2x)
Fa ma jëm, xam ngeen yoon wi (2x)
Man maa di yoon wi (2x)
Man maa di dëgg gi (2x)
Man maa di dund gi (2x)

Kenn du ñëw ci Baay bi te jaarul ci man (2x)



9
Yàlla Màgg na!
Yàlla màgg na! Yàlla màgg na! 
Yàlla ku sell, Yàlla ku sell la!
Aji Mbëggeel la. Aji Mbëggeel la. 
Yàlla du soppiku, Yàlla du soppiku mukk!

Céy Buur Yàlla, yaay Aji Sell ji (2x)
Ba mënuloo xool lu bon. (2x)
Céy Buur Yàlla, yaay Aji Jub ji. (2x)
Def nga sa yoon muy yoon wu mat. (2x)

Céy Buur Yàlla, yaay Aji Mbëggeel ji. (2x)
Moo tax nga xamle xebaar bu baax bi. (2x)
Feeñal nga pexe mu raw xalaatu nit, (2x)
Ngir musal bàkkaarkat yi. (2x)

Céy Buur Yàlla, yaay Aji Màgg ji (2x)
Sa xel mu rafet ni mu xóote. (2x)
Céy Buur Yàlla, yaay sàmm kóllëre, (2x)
Mënuloo tebbi li nga dige. (2x)

Céy Buur Yàlla, def nga li nga waxoon (2x)
Jaarale ko ci yonent yi. (2x)
Wàcce nga sa Ruu - sa Kàddu doon nit. (2x) 
Te noonu nga nu walloo. (2x)


10
Aléluya
Aléluya, Aléluya, Aléluya Yeesu Aléluya (4x)

Nit ñi gëmleen Yeesu, Aléluya (2x)
Moom mooy Musalkat bi, Aléluya (2x)
Day musal ci àddina Aléluya (2x)

Aléluya Yeesu, Aléluya
Aléluya, Aléluya, Aléluya Yeesu, Aléluya 

Yàlla may nu doole (2x)
Barkeel sunu jiw bi (2x)
Barkeel lu ñu ji (2x)

Ku gëm Yeesu nga dem ci dex gu sedd gi
Ku gëm Yeesu (2x)

Aléluya, Aléluya, Aléluya Yeesu Aléluya (2x)


11
Rëdd Naa Sa Tur
Yérusalem wax na ne: Yàlla bërgël na ma.
Sama Boroom, sama Boroom dafa ma fàtte.
Bi Yérusalem jooyee loolu, 
jooyee metitam woowu,
Yàlla Aji Sax ji tontu na Yérusalem

Ndax jigéen mën na fàtte doomam ji muy nàmpal?
Ndax du am yërmande ci doomam ji mu jur?
Bu jigéen fàtte woon sax, man duma la fàtte mukk?
Say miir ñu ngi saa yu nekk ci sama kanam. 

Xoolal, dama rëdd sa tur, rëdd naa sa tur, 
ci sama ñaari loxo.
Say miir ñu gi saa yu nekk ci sama kanam-oo.
Naka laa la mën a fàttee?

(Esayi 49:14-16) 


12
Kaayleen Nu Gëm Kéemaanu Yàlla Gii
Kaayleen nu gëm kéemaanu Yàlla gii. (2x)
Ab janq wasin na Buuru buur yi. (2x)
Mooy Musalkat bi di sunu Boroom. (2x)
Yeesu mayug Yàlla la ci àddina si. (2x)

Buur bi juddu mooy Buuru buur yi.
Indil na nu njub ak yiwu Yàlla.
Wàcc na ci suuf mu ganesi nu.
Won nu ni nu war a dunde.

Buur bi juddu ci nguuru leer gi,
Ngir daaneel buuru lëndëm gi.
Tuur na deretam ndax sunuy bàkkaar.
Tas na dooley Ibliis, may nu ndam.

Buur bi ci nguuru Dawuda la juddu,
Mooy nguur giy sax ba abadan.
Na ko malaakay Yàlla jaamu!
Nun itam, danu koy màggal.


13
Emanuwel
Emanuwel, Doomu Yàlla la. (2x)

Moom la Yàlla yónni , ngir mu musal nu. (2x)

Moom la Yàlla yónni , ngir mu aar nu. (2x)

Moom la Yàlla yónni , ngir mu tette nu. (2x)

Moom la Yàlla yónni , ngir mu gindi nu. (2x)


14
Biddiiw Ba Fenk Na
Fenk na, biddiiw ba fenk na. (3x)
Isaa juddu na, te Jibril moo ko yégle.
Yàlla moo ko jox tur. Kaayleen nu jaamu ko.
Kaayleen nu siyaare. Kaayleen nu jaamu ko.

Sell na, xale ba sell na. (3x)
Isaa leer la. Leeru Yàlla la.
Yàlla moo nu ganesi. Kaayleen nu jaamu ko.
Kaayleen nu siyaare. Kaayleen nu jaamu ko.


15
Ay Boroom xam-xam ñëw nañu, màggalsi Yeesu
1 Bi nga xamee ne Yeesu juddu na ci Betleyem ci diiwaanu Yude, amoon na ay boroom xam-xam, ñu jóge penku, ñëw Yerusalem. Booba, ci jamonoy buur bi Erodd la woon. 2 Ñu ne: «Ana buur bi juddul Yawut yi? Ndaxte gis nanu biddiiwam ci penku te ñëw nanu ngir màggal ko.»
3 Bi ko Erodd buur ba déggee, mu daldi jaaxle, moom ak waa Yerusalem gépp. 4 Mu woolu nag sarxalkat yu mag yépp ak xutbakati xeet wa, laaj leen fu Almasi bi, maanaam Kirist, wara juddoo. 5 Ñu ne ko: «Ca Betleyem ci diiwaanu Yude, ndaxte lii lañu bind jaarale ko cib yonent:

6 “Yaw Betleyem ci diiwaanu Yude,
du yaw yaa yées ci njiiti Yude,
ndaxte ci yaw la njiit di génne,
kiy sàmm Israyil sama xeet.”»
7 Ci kaw loolu Erodd woolu ci kumpa boroom xam-xam ya, di leen ceddowu, ngir xam bu wóor kañ la biddiiw bi feq. 8 Noonu mu yebal leen Betleyem naan: «Demleen fa, seet bu wóor mbirum xale ba. Bu ngeen ci amee lu wóor nag, ngeen xamal ma ko, ngir man itam ma dem màggal ko.»
9 Ba ñu dégloo buur ba nag, ñu dem. Te biddiiw, ba ñu gisoon ca penku ba, ne tëll jiite leen, ba àgg, tiim fa xale ba nekk. 10 Ba ñu gisee biddiiw ba nag, ñu am mbég mu réya réy. 11 Ñu dugg ca kër ga, gis xale ba ak Maryaama ndeyam, ñu daldi sukk, di ko màggal. Ñu ubbi seeni boyetu alal, may ko wurus ak cuuraay ak ndàbb lu xeeñ lu ñuy wax miir.

(Ci Macë 2:1-11 lanu ko jukkee; Téereb Injiil © 2010 Les Assemblées Evangéliques du Senegal et La Mission Baptiste du Sénégal)


16
Siyaareleen
Siyaareleen, siyaareleen
Siyaareleen, man siyaare naa ko. (4x)

Buuru àddina juddu na [Doomu Yàlla juddu na]
Buuru àddina juddu na [Sunu sàmmkat juddu na]
Buuru àddina juddu na [Sunu Musalkat juddu na]

[Kon] Siyaareleen, siyaareleen
Siyaareleen, man jébbalu naa. (2x)


17
Sargal nga ma
Baayoo Baayoo maa ngi lay màggal
Di la sant te di la gërëm (2x)
Ndax Baayoo Baayoo sargal nga ma (2x)
Fu mu jafee nga yombalal ma ko
Fu mu mettee nga woyafal ma ko
Fu mu diise nga may ma doole
Fu ma juume nga won ma yoon wi
Kon, Baayoo Baayoo sargal nga ma (2x)

Fu mu jafee nga yombalal ma ko
Fu mu mettee nga woyafal ma ko
Fu mu diise nga may ma doole
Fu ma juume nga won ma yoon wi
Kon, Baayoo Baayoo sargal nga ma (2x)

Baayoo Baayoo ci barke Yeesu
Yaa ngi may aar te di ma tette
Baayoo Baayoo ci barke Yeesu
May nga ma xel, may nga ma doole
Kon, Baayoo Baayoo sargal nga ma (2x)


18
Woyu Maryaama
Noonu Maryaama daldi ne: (2x):

Sama xol a ngi màggal Boroom bi, (2x)
Sama xel di bég ci Yàlla sama Musalkat. (2x)

Ndaxte Ku Màgg ki defal na ma lu réy. 
Turam dafa sell, dafa sell, dafa sell-a-sell. (2x)

Day wàcce yërmandeem ci ñi ko ragal, (2x)
Ci seeni sët ba ci seeni sëtaat. (2x)

Ñi xiif, reggal na leen ak ñam wu neex, (2x)
Te dàq boroom alal yi, (2x)
Ñu daw ak loxoy neen. (2x)	




19
Bàyyileen xale yi ñu ñëw ci man
Bàyyileen xale yi ñu ñëw ci man
Ndaxte ñoom ñoo moom nguuru Yàlla
Ñu mel ni ñoom ñoo moom nguuru Yàlla. (4x)

Ki di taalibe, ki di doomu buur, ki di doomu baadoola
Ndax ñoom ñépp duñu benn ci kanamu Yàlla?

Bàyyileen xale yi ñu ñëw ci man
Ndaxte ñoom ñoo moom nguuru Yàlla
Ñu mel ni ñoom ñoo moom nguuru Yàlla. ....


20
Yàlla noot na dee
Yàlla noot na dee ba labal ko ci ndamam (2x)
Cey yaw dee! Cey yaw dee! Ana sa ndam? 
Cey yaw dee! Cey yaw dee! Ana daŋar ji ngay fitte? 
Waaye jërëjëf Yàlla 
Ji nu jox ndam li 
Jaarale ko ci su...nu Boroom Yeesu Krist. (2x) 

(1 Korent 15:54-57)


21
Yàlla Sunu Yaakaar
Yàlla, Yàlla, Yàlla buur bi
Yàlla, Yàlla yaay sunu yaakaar (2x)

Yaa nu tette, ba won nu yoon wi
Yaa nu gindi, ba won nu leer gi 

Yaa nu tette, ci turu Yeesu
Yaa nu gindi ci turu Yeesu 

Yaa nu tette, Yaa nu gindi,
Yaa nu ñaanal, Yaa nu jàlle 

Yàlla Yàlla sant nanu la
Yàlla Yàlla màggal nanu la
Yàlla Yàlla sant nanu la
Yàlla Yàlla may nga nu doole!

Yaa nu tette, Yaa nu gindi,
Yaa nu ñaanal, Yaa nu jàlle.


22
Maa ngi leen di bind yëf yii
Maa ngi leen di bind yëf yii
Yeen ñi gëm turu Doomu Yàlla ji
Ngir ngeen xam ne; am ngeen dund gu dul jeex,
Ngir ngeen xam ne; am ngeen dund gu dul jeex.

Kóolute (gi nu am)
Mbëggeel (gi nu am) 
Yàlla moo nu ko may

Banneex (bi nu am)
Doole (gi nu am)
Yàlla moo nu ko may

Sañ-sañ (bi nu am)
Dund (gi nu am)
Yàlla moo nu ko may 


23
Kàddu Gi Ñëw Na Doon Nit
Kàddu gi ñëw na doon nit (2x)
Dekk sunu biir, dekk sunu biir. 

Gis nanu ndamam mu fees ak yiw
Gis nanu ndamam mu fees ak dëgg
Ndam li Baay bi jox jenn doomam ji mu am kepp (2x)



24
Yeesu Yaa May Moom
Yeesu yaa may moom, 
Yeesu yaa may moom, 
Su may dund ak su may dee, 
Yaa may moom.

Su ma ñàkke mbëggeel [Yaa ma ci génne]
Su ma ñàkke jàmm [Yaa ma ci génne]
Su ma ñàkke doole [Yaa ma ci génne]
Su ma ñàkke xam-xam [Yaa ma ci génne]
Su ma ñàkke yaakaar [Yaa ma ci génne]
Su may dund ak su may dee, 
Yaa may moom, Waaw!


25
Nañu Woy Juddu Almasi Bi
Nañu màggal Yàlla ca asamaan su kawe sa
Nañu màggal Yàlla ci àddina si (2x)

Na jàmm wàcc ci biir nit ñi; 
Ñi mu nangu ndax yiwam!

Na mbëgeel wàcc ci biir nit ñi; 
Ñi mu nangu ndax yiwam!

Na mbaax wàcc ci biir nit ñi; 
Ñi mu nangu ndax yiwam!

(Luug 2:14)


26
Kaay Déglu Kàddu Gi 
Kaay déglu Kàddu ci Joolaa
Kaay déglu Kàddu ci Pulaar
Kaay déglu Kàddu ci Séeréer
Kaay déglu Kàddu ci Wolof

Buur Yàlla li mju waxoon mat na
“Dinaa tuur sama xel ci bépp nit.” (2x)

Yowel waxoon na ko
Esékiyel waxoon na ko
Buur Yeesu waxoon na ko itam (2x)

(Jëf Ya 2:16-17)




27
Yeesu Juddu Na Tey
Yeesu Krist Doomu Yàlla juddu na tey
Doomu Yàlla juddu na ca Betleyem
Naka la ko yonent yi waxewoon
Nanu ànd ak malaaka yi màggal ko. (2x)

Mbegte, mbegte, mbegte ci àddina
Mbegte, mbegte, mbegte ci asamaan

Yërmande, yërmande, yërmande ngir ñi ko gëm
Yërmande, yërmande, yërmande ndax Boroom asamaan

Ñëw na, ñëw na, ñëw na ngir musal nu.
Ñëw na, ñëw na, ñëw na ngir wàllu nu.


28
Céy Sama Baay
Céy Sama Baay bi ci kaw asamaan
Na sa tur sell, na sa nguur ñëw (2x)

Sama Baay bi ci asamaan
May nu tey li ñu wara dunde (2x)

Sama Baay bi ci asamaan
Baal ñu tey baal ñu suñuy tooñ. (2x)

Sama Baay bi ci asamaan
Yaa yelloo ndam, yaa yelloo cant. (2x)


29
Yeen Ñi Gëm Almasi Bi
Yeen ñi gëm turu Almasi bi
Maa ngi leen di bind yëf yii (2x)

Ngir ngeen mën a xam ne; 
Am ngeen dund gu dul jeex. (2x)

Kóolute gi nu am ci kanamu Yàlla mooy
Dina nu nangul lépp luñ’ ko mënti ñaan (ci coobareem) (2x)

(1 Yowanna 5:13-15)


30
Taalibe Yu Wóor
Ci dëgg-dëgg taalibe
Boroom bi def nuy taalibe, taalibe
Boo nu defey taalibe 
Nu mën a dooni taalibe yu wóor a wóor (2x)

Defal mag ñi taalibe, 
Defal ndaw ñi taalibe, taalibe
Boo leen defey taalibe 
Nu mën a dooni taalibe yu wóor a wóor (2x)

Defal réew mi taalibe, 
Defal njiit yi taalibe, taalibe
Boo leen defey taalibe 
Nu mën a dooni taalibe yu wóor a wóor (2x)


31
Topp Àddina Baaxul
Àddina neex na, lépp a ngi ciy biir,
Topp ko baaxul yaw sama mbokk.

Àddina neex na, lépp a ngi ciy biir,
Topp ko baaxul yaw sama xarit.

Def tànk fi, def tànk fe,
Dee buy ñëw du tàggoo. (2x)

Yàlla baax na. Yàlla baax na
Ba mu nu yoone Doomam. (2x)


32
Yeesu Wallu Namm
Mbëggeel bu tool ni fu ma ko jële?
Li Yeesu def ngir man dafa réy
Moom ma fekkoon ci bàkkaar
Dindi ma ak deretam
Raxas sama xol, sama dund ba faaw
Li Yeesu def mu ngiy ni, yaw.
Xoolal ndax keneen mënoon a ko def ni moom.

Turu Yeesoo jar a màggal
Turu Yeesoo jar a sell
Turu Yeesoo moo jar a yëkkati.
Turu Yeesoo jar a woy
Turu Yeesoo jar a kañ
Turu Yeesoo jar a yëkkati ba faaw. (2x)

Maa ngi doon dox ci bàkkaar..Maa ngi doon dox ci lëndëm 
Li nga xam ni dëppoowul la ak li mu teg ngir nun.

Waaye Yàlla def na ne amul woon dara li muy nëbbu
Jot na ma, raxas ma ak deretam ji.
Moo tax it ma ne...

Yeesoo jar a sukk di raam di jaamu ngir moom.
Musal gi mu def ngir man 
Xalaatuma ne keneen mën a ko def
Moom rekk moo bayyi nguuram ñëw musal ma

Bayyi coobareem bayyi nguuram gi
Bayyi lépp ci Baay bi wàcc ci suuf ngir yërëm ma moo tax 

Turu Yeesu Mooy jar a fecc ba daggale

Turu Yeesu laay woy man ngir dund gépp.


33
Yàlla Kenn la
Yàlla kenn la
Amul kenneen ku dul moom
Moom mooy sa Boroom 
Kon bul ko wutal moroom. (2x)

Yàlla dafa jub Yàlla xam na lépp
Yàlla moo di Aji Doole (2x)

Mbaax angi ciy moom Bëggul bàkkaar
Yàlla lu mu dige, def ko. (2x)


34
Dige dige 
Dige, dige, gi jóge ci Yàlla jëm ci Ibraayma nu ñooy boroom (2x)

Yàlla digewoon na réew wu yaa te neex (2x) 

Yàlla digewoon na xeet wu yaa te baax (2x)

Yàlla digewoon na barkeel gu wóor a wóor (2x)

Yàlla digewoon na barkeel xeet yépp ci moom. (2x)

(Njàlbéen ga 12:2-3, 15:5)


35
Yàlla Yàlla, Yàlla Baay yërëm nu 
Yàlla, Yàlla, Yàlla Baay yërëm nu.

Nungi lay ñaan fàttaliku say doom. (2x)

Nungi lay ñaan di suufeelu sa kanam. (2x)

Nungi lay ñaan ñu dëddu yoon wu bon wi. (2x)

Nungi lay ñaan nga barkeel suñu réew mi. (2x)

Nungi lay ñaan nanga sellal say doom. (2x)

(2 Jaar-Jaar ya 7:14)


36
Xàll-leen yoonu Boroom bi 
Xàll-leen yoonu Boroom bi, Jubal-leen fi muy jaar. (2x)

Nañu sëkk xur yi, Maasale tund yi ak jànj yi
Yoon yi dëng ñu jubbanti leen, Yi ñagas ñu rataxal leen.

Bu ko defee bépp mbindeef, Dina gis mucc gi Yàlla tëral (2x)

(Luug 3:4-6)


37
Ab jànq dina ëmb 
Ab jànq dina ëmb jur doom ju góor (2x)
Nu tudde ko Emanuwel
Liy tekki: Yàlla ganesi na nu (2x)
Yàlla ganesi na nu, Ngir wàllu nu (2x)
... Nan’ ko màggal bés bu nekk (2x)
... Nan’ ko sargal bés bu nekk (2x)
... Nan’ ko jaamu bés bu nekk (2x)

(Macë 1:23)


38
Li tax ma bëgg la 
Li tax ma bëgg la, Li tax ma bëgg la
Yeesu yaa ma jëkk a bëgg, 
Loolu tax ma bëgg la (2x)

Yeesu yaa di Aji Sell ji… Loolu tax ma bëgg la
[Yeesu] dee nga ngir man… Loolu tax ma bëgg la
Te it dekki nga… Loolu tax ma bëgg la
Yeesu yaa ma jëkk a bëgg… Loolu tax ma bëgg la

[Yeesu] yaa di alal ju wóor ji… Loolu tax ma bëgg la
Ku la am ñàkkul dara…
Yaa di xarit bu baax bi…
[Yeesu] yaa ma jëkk a bëgg… 

Dekkal nga néew yi… Loolu tax ma bëgg la
Waxloo nga luu yi… 
Dégloo nga tëx yi…
Yeesu yaa ma jëkk a bëgg… 

Daaneel nga Seytaane… Loolu tax ma bëgg la
Jëf nga jëf yu baax…
Kenn mënul ko waññi…
Yeesu yaa ma jëkk a bëgg….

(1 Yowaan 4:19)


39
Yeesu fey na sunu bor 
Yeesu sunu Boroom
fey na, fey na sunu boru Bàkkaar. (2x)
Yeesu jot na nu, fey na sunu bor ak deretam ju sell. (2x)
Yeesu dee na ngir nun, joxe na bakkanam ngir nun. (2x)

(Peeñu 16:6)


40
Yeesu Dekki Na Tey
Yeesu dekki na tey Santal Boroom bi (2x)
Santal Boroom bi neel: Aléluya (2x)

Moom moo nu goreel tey, Santal Boroom bi (2x)
Santal Boroom bi neel; Aléluya (2x)

Tubleen, jébbaluleen, Yeesu dekki na (2x)
Ñëwleen nu màggal ko, Aléluya (2x)


41
Sóob Nit Ci Ndox 
Aléluya! Bég nanu lool! (2x)
Nu Ngiy sóob nit ki ci ndox. (2x)

Ki moom tuub na bàkkaaram. (2x)
Leegiy Yeesu moo ko moom (2x)

Malaaka Yàlla bég nañu! (2x)
Nun it taalibé yi bég nanu! (2x)
Ñan ñoo gën a bég? Ndax malaaka yi?

Ndax taalibé yi? Ñan ñoo gën a bég?
Aléluya! Bég nanu lool! (2x)
Nu Ngiy sóob nit ki ci ndox. (2x)
Ci tuuru Baay bi, ak Doom ji, ak Xel mu Sell mi 
Aléluya (3x)

(Luuk 15:10)


42
Baay bu sell bi 
Baay bu sell bi, Sàmm nu ci sa dooley tur
Ngir nu nekk benn, Ni ngeen nekkee benn, Isaa ak Yow.

(Yowaan 17:12)


43
Yàlla Baay déglul say doom
Yàlla Baay déglul say doom
Yi gëm te yaakaar ci Yaw (2x)

Na sa tur sell, na sa nguur ñëw
Na sa coobare am ci sama dund gépp 

Danu bëgg dund, dund gu la neex
Yaw yaa nu woo ngir nu séddo ci sa nguur 

Yónnee nga Yeesu miy gisloo gumba yi
Yónnee nga Yeesu miy dégloo tëx yi 

(Macë 6:9-10)


44
Yeesu Moo ko Dige
Boroom bi Yeesu moo ko dige, waaw (8x)
Ñépp ñu ko gëm Te jébbalu ci moom
Soo deewe dinga jotat sa dund.

Boroom bi Yeesu moo ko dige, waaw (6x)
Ñëwal ci moom Yaw mi sonn te diis
Dina la may noflaay ci sa dund

Boroom bi Yeesu moo ko dige, waaw (6x)
Jébbalul ci moom Te jàng it ci moom
Moom nee na: Lewet naa te woyef.
Boroom bi Yeesu moo ko dige, waaw (8x)


45
Feesleen ak Xel mu sell mi
Feesleen ak Xel mu sell mi (2x)
Mooy Xelum Yàlla miy joxe mbëggeel
Xelum Yàlla miy joxe mbégte
Xelum Yàlla miy joxe jàmm ji

Feesleen ak Xel mu sell mi (2x)
Mooy Xelum Yàlla miy joxe muñ gi
Xelum Yàlla miy joxe laabiir
Xelum Yàlla miy joxe mbaax gi

Feesleen ak Xel mu sell mi (2x)
Mooy Xelum Yàlla miy joxe kóllëre
Xelum Yàlla miy joxe lewetaay
Xelum Yàlla miy joxe maandute

Feesleen ak Xel mu sell mi (2x)
Feesleen Feesleen
Feesleen ak Xel mu sell mi (2x)


46
Yeesu yow de yaa baax
Yeesu yow de yaa baax
Man de man maa la bëgg (4x)

Yeesu yow de yaa baax Man de man maa la bëgg
Ndaxte nëw nga àddina Ngir musal nit ñi.

Yeesu yow de yaa baax Man de man maa la bëgg
Ndaxte nëw nga àddina Ngir xamle Baay bi.

Yeesu yow de yaa baax Man de man maa la bëgg
Ndaxte yég nga asamaan Yónnee Xel mu Sell mi


47
Dencal sama ngëm ci yow
Yeesu mangi lay ñaan 
Mangi la koy ñaan
Dencal sama ngëm ci yow 
Maa ngi la koy ñaan (3x)

Ne nga soo dellusee Ndax dinga fekkat ñuy gëm
Coonoy àddina si Dina tax ñu bare dëddu.

Xáll nga yoon wi Ngir ñi gëm mëna texe
Dooleelal sunu ngëm Ngir say doom mëna mucc.


48
Yàlla Baay Bi
Yàlla Baay bi, Yàlla Baay bi
Nu ngi lay gërëm te di la sant (2x)

Yaa nu yónnee Yeesu sunu buur
Yaa fi wàcce Xel mu Sell mi (2x)

Ba nu mëna am ci sa mbëggeel
Ba nu mëna am ci sa mbégte (2x)

Ba nu mëna am muñ ak jàmm
Ba nu mëna fees ak sa laabiir (2x)

Ba nuy mëna mbaax te sàmm kóllëre
Ànd ak lewetaay gu ànd ak maandute. (2x)

Yàlla Baay bi Yàlla Baay bi
Nu ngi lay gërëm te di la sant (2x)


49
Nañu Màggal Yàlla Baay Bi

Nañu màggal Yàlla Baay bi, mooy Aji Kawe Ji.
Nañu màggal Yeesu Buur bi, mooy Buuru Buur yi.
Nañu màggal Yàlla sunu Baay, te màggal it Yeesu
Ndaxte moom, la nu Yàlla yónnee. (2x)

Nañu nangu Xel mu Sell mi, Xel mi Baay bi yónnee
Nañu nangu Xel mu Sell mi, Xel mi Yeesu yónnee
Nañu nangu Xel mu Sell mi, Xel mi Baay bi yónnee 
ak Yeesu ngir nu mën a daaneel Seytaane. (2x)

ak Yeesu ngir nu mën a daaneel Seytaane. (4x)


50
Xàlleen Yoon wi
Xàlleen ... Xàlleen yoon wi
Sunu Yàlla mooy ñëw goreel nu 
Soo ko woowe mu teeru la, teral la.
Soo yàgge mu ber la, berndeel la.
Cey Yeesu, Cey Yeesu, Yaa tàkku ci say wax.
Yaa tàkku, Yaa tàkku ci say wax.

Yeesu Kumbaya (3x)Yeesu Kumbaya ci Senegal (4x)
Doo nu woo, nax nu ; doo nu dig, wor nu
Kumbaya, [Yeesu/Boroom bi] Kumbaya ci Senegal

(Kumbaya moo tekki « ñëw ci nun »)


51
Aji Sax ji moo may sàmm
Aji Sax ji moo may sàmm
Dootuma ñàkk dara. (2x)

Daf’ may yendal ci àll bu naat
Di ma tette ci ndox yu teey.
Aji Sax ji moo may sàmm
Dootuma ñàkk dara. 

Daf’ may wommat ci yoon yu jub
Di ma tette ci ndox yu teey.
Aji Sax ji moo may sàmm
Dootuma ñàkk dara. 

Su may jaar sax ci xur wu lëndem
Dotuma ragal dara téy
Aji Sax ji moo may sàmm
Dootuma ñàkk dara. 

(Taalifi Cant 23)


52 
Ci Kan Lanuy Dem? 
Ci kan lanuy dem?
Ci kan lanuy dem Boroom bi?
Ci yaw lanuy dem
Ci yaw lanuy dem Boroom bi.

Ndaxte yow yaay yore Kàddu Dund gi
Ci yow lanuy dem Boroom bi (2x)

Sa Kàddu wax ne yow Yaay Yoon wi	
Dëgg gi, Boroom bi ak Dund gi (2x)

Ci kan lanuy dem?
Ci yow lanuy dem Boroom bi.

To whom shall we go?
To whom shall we go, my Lord?
To You we must go
To You we must go, my Lord!
 
For you alone hold the Words of Life
To You we must go, my Lord! (2x)

Your Word says that You’re The Way
The Truth, Lord and the Life. (2x)

(Yowaan 6:68)


53
Ngóob Mi Yaatu Na
Yërmande, Yërmande, Yërmande
moo yitteel sunu Boroom (2x)

Yeesu ne na: Ngóob mi yaatu na
Waaye liggéeykat yi barewunu. (2x)

Sunu waarugar mooy ñaan Boroom bi
Mu yónni nu ci ngóob mu yaatu mi (2x)

Nu góob toolam ba mu baax
Loolu moo yitteel sunu Boroom (2x)

Yërmande, Yërmande, Yërmande
moo nu wara yitteel (2x)

(Macë 9:36-38)


54
Bisimilaahi
Bisimilaahi maa ngiy tambali woy Yeesu,
Yeesu, moo di boroom sañ-sañ bi.

Maa ngiy bëgg woy Yeesu te janguma
Ku dégg woy bi na ma ñaanal mu nangul ma.

Nu ngi sant Yàlla dellooti Sant Yàlla
Sant Yàlla ci lépp li mu nu defal.

Yàlla moo nu may jenn doomam ji mu am.
Ku ko gëm am dund gu dul jeex.

Nanu gëm Yeesu ndax nu am dund gu dul jeex,
Dund gu dul jeex moo di dee dugal àjjana.

Man gëm naa, ku gëmul, man gëm naa
Yeesu Krist sunu Ràmmukat bi.


55
Maa Ngi Lay Jaamu
Boroom bi maa ngi lay jaamu
Ci sama dund gi (2x)

Xam naa ne: Yaa may musal ci lépp
Yaa may musal ci sama dund
Yow Aji Sax ji ñëwal

Seet naa, seet, gisu ma keneen ku dul Yaw

Yaa may musal ci dund gu jafe gi.


56
Bëggante Ngir Yàlla
De leen bëggante ngir Yàlla tax
Nanu bëggante te Yàlla tax

Sunu bëggante yéeneem àgg
Sunu bëggante yéeneem mat

De leen bëggante ngir Yàlla tax
Nanu bëggante te Yàlla tax

Bu leen bëgg nit ndax li mu am
Buleen bëgg nit ndax li mu xam

Bés bu tële ngeen bàyyi ko
Ngeen bàyyi ko, bàyyi ko

De leen bëggante ngir Yàlla tax
Nanu bëggante te Yàlla tax

Sunu bëggante yéeneem àgg
Sunu bëggante yéeneem mat

De leen bëggante ngir Yàlla tax
Nanu bëggante te Yàlla tax

Bu kenn bëgg nit ndax li mu mën
Bu kenn bëgg nit ndax li mu doon.

Bés bu tële ngeen bàyyi ko
Ngeen bàyyi ko, bàyyi ko


57
Aji Kawe-Kawe Ji
Yàlla moo di Aji Kawe- Kawe ji (2x)

Moo nu yónni Yeesu
Moo nu yónni Yéesu
Moom rekk lañuy ànd santandoo (2x)

Yàlla moo di Aji Dund- dund gi (2x)

Yàlla moo di Buuru buuri-buur yi (2)

Yàlla moo di Aji Sell-Sell ji (2x)

Yàlla Aji Mbëggeel, Yàlla Aji Kàttan
Yàlla Aji yërmande, Yàlla Aji Njubte (2x)


58
Dee Na Ngir Man
Yeesu dee na ngir man
Yeesu dee na ngir yaw
Ngir musal ñu ci bàkkaar

Yeesu dee na ngir man
Yeesu dee na ngir yaw
Ngir jox ñu dund gu dul jeex mukk.

Ni ko Yeesu Krist waxe
Faw Almasi bi sonn lu bare
Nu rey ko, mu dekki ca ñetteelu fan wa (2x)

Ni ko yonent yi waxe
Yàlla yen na ko seeni tooñ
Mu mel ni, xar mu ñuy rendi
Ngir suñuy bàkkaar. (2x)


59 
Yeesu Almasi Bi
Yaw Yeesu, yaay Almasi bi (3x)
Yaw Yeesu yaw lañu yaakaar 

Ndaxte Yàlla dafa bëgg àddina
Ba joxe jenn doomam ji mu am
Ngir képp ku ko gem
Am dund te doo sànku mukk

Yàlla yónniwul doomam ci àddina
Yonniwul ngir mu daan nit ñi
Waaye yónni na doomam ci àddina
Ngir musal képp ku ko gem.

(Yowaan 3:16-17)



60
Màggaleen!
Màggaleen, màggaleen Boroom bi
Baxaayam feeñ na ci àddina
Sargal leen, sargal leen sunu Baay bi
Yàlla réy jaral woy jaral sant (2x)

Sunu Baay bi nu ngi lay sant
Sunu xoli fees na ak mbegte
Amul kenn fi ci suuf, ci asamaan
Ku dul yaw mi nu musal ci àddina (2x)

Yaay sunu leer, sunu mucc!
Kan lanuy ragal?


61
Yoon wi, Dëgg gi, Dund gi
Yeesu mooy yoon wi, dëgg gi ak dund gi (2x)
A-aléyluya, aléyluya, aléyluya (2x)


Yeesu yaw yaay la, ci sama dund ci àddina (2x)
A-aléyluya, aléyluya, aléyluya (2x)

Yeesu dina dellusi, ndax waajal na ko, ndax waajal na ko (2x)
A-aléyluya, aléyluya, aléyluya (2x)


62
Weet Baaxul
Noonu Aji Sax ji daldi ne
Weet baaxul ci nit (baaxul ci nit)
Dinaa ko sàkkal ku koy dimbali
Dinaa sàkk ku mel ni moom it. (2x)

Yàlla Aji Sax ji nelawloo
Aadama nelaw bu xóot (nelaw bu xóot)
Ci nelaw Aadama bu xóot ba
Yàlla rocci genn ciy faaram

Yàlla Aji Sax ji defar jigéen
Ci li mu jële ci Aadama
Aadama bi mu koy gise
Mu waaru te ànd ak mbegte

Kii daal yax la ci samay yax
Di suux ci sama suux
Kii daal yax la ci samay yax
Di suux ci sama suux
Jigéen laa ko tudde
Ci góor lanu ko jële
Jigéen laa ko tudde
Ci góor lanu ko jële

Noonu Aji Sax ji daldi ne
Weet baaxul ci nit (baaxul ci nit) 

(Njàlbéen Ga 2:18-24)


63
Li Yàlla takk, bu ko kenn tas!
Yow sama jigeen, sa jëkkër moom nga wara nangul
Na nga ko déggal, ni ko Yàlla santaane (2x)

Bés ni ki téy na doon sa kilifa
Bés ni ki téy na doon sa boroom kër
Ndaxte noonu la ko Yàlla bëgge
Ndaxte noonu la ko Yàlla bëgge

Góor dina jogé kër ndeyam, jogé kër baayam
Góor tàq jabar, te ñoom ñaar doon benn 
Góor dina jogé kër ndeyam, jogé kër baayam
Góor tàq jabar, te ñoom ñaar doon benn
Li Yàlla tàkk, bu ko kenn tas! 
Li Yàlla tàkk, bu ko kenn tas! 

Yaw mi Góor, na nga bëgg sa jabar
Yërëm ko, ni ko Yàlla santaane (2x)

Bëgg sa jabar, bëgg sa bopp la
Fonk sa jabar, fonk sa bopp la
Ndaxte noonu la ko Yàlla bëgge
Ndaxte noonu la ko Yàlla bëgge


64
Séyal te Yàlla tax
Bul ma bëgge alal, sàmmal sa ngor	
Su ko defe, alal su jexe doo rus
Bëgg naa la, warul tax nga may dawloo 
Su ko defe, alal su jexe doo rus

Alal, alal, alal, alal
Alal dafay jeex
Mbëggeel, mbëggeel, mbëggeel, mbëggeel, 
Mbëggeel, dafay sax

Bul jaay sa taar, taar du séy
Mbëggeel du caaxaan, séyal te Yàlla tax
Royal ci Saara mi, wala ci Maryaama
Mbëggeel du caaxaan, séyal te Yàlla tax.



